
ԳՈՒՅՔԻ  ՆՎԻՐԱՏՎՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ  

Հիմք ընդունելով Հայաստանի Հանրապետության քաղաքացիական օրենսգրքի  594-րդ  605-րդ, ինչպես նաև  Հայաստանի Հանրապետության հողային օրենսգրքի   89-րդ հոդվածները՝ Հայաստանի Հանրապետության կառավարությունը որոշում է.
[bookmark: _GoBack]    1. Ընդունել Էջմիածին քաղաքի ավագանու 18.12.2015թ. N90 որոշմամբ Հայաստանի Հանրապետության Արմավիրի մարզի Էջմիածին քաղաքի Մարգարա խճուղի N 12 հասցեում գտնվող՝ համայնքային սեփականություն հանդիսացող 5.5601 հա մակերեսով հողամասի (այսուհետ՝ գույք) նվիրատվությունը Հայաստանի Հանրապետությանը:
2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո երկամսյա ժամկետում Էջմիածնի քաղաքային համայնքի ղեկավարի հետ համատեղ ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը,  նվիրատվության պայմանագրի կնքումը և գույքի նկատմամբ Հայաստանի Հանրապետության սեփականության իրավունքի պետական գրանցումը:
      3. Սույն որոշման 2-րդ կետում նշված աշխատանքների ավարտից հետո գույքը նվիրաբերել <<Հայաստանի ֆուտբոլի ֆեդերացիա>> իրավաբանական անձանց միությանը՝ (այսուհետ՝ ֆեդերացիա) (գտնվելու վայրը՝ ք. Երևան, Խանջյան 27)՝  ֆուտբոլի ակադեմիա կառուցելու  նպատակով: 
            4. Հայաստանի Հանրապետության կառավարությանն առընթեր պետական գույքի  կառավարման վարչության պետին` սույն որոշումն ուժի մեջ մտնելուց հետո եռամսյա ժամկետում ֆեդերացիայի հետ համատեղ ապահովել սույն որոշման 3-րդ կետում նշված գույքի հանձնման-ընդունման աշխատանքների կատարումը և նվիրաբերության պայմանագրի կնքումը՝ դրանում սահմանելով, որ. 
          1) ֆեդերացիան պարտավորվում է պայմանագրի կնքման օրվանից սկսած՝ հինգ տարվա ընթացքում ակադեմիայի կառուցման  նպատակով իրականացնել երեք հարյուր միլիոն դրամի ներդրում,
          2) նախատեսված ներդրման ծավալները հինգ տարվա ընթացքում խախտելու դեպքում     նվիրաբերությունը վերացվում է և կատարած ներդրումները ենթակա չեն վերադարձման,
         3) պայմանագրի նոտարական վավերացման և գույքային իրավունքների պետական գրանցման հետ կապված ծախսերն իրականացվելու են ֆեդերացիայի միջոցների հաշվին:








ՏԵՂԵԿԱՆՔ
ԳՈՒՅՔԻ  ՆՎԻՐԱՏՎՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության վերաբերյալ

       Համայնքային սեփականություն  հանդիսացող Հայաստանի Հանրապետության Արմավիրի մարզի, Էջմիածին քաղաքի Մարգարա խճուղի թիվ 12 հասցեում գտնվող՝ 5.5601 հա մակերեսով հողամասը Էջմիածնի քաղաքի ավագանու 18.12.2015թ. N90 որոշմամբ նվիրատվությամբ հանձնվել է Հայաստանի Հանրապետությանը:
         ՀՀ կառավարությանն առընթեր պետական գույքի կառավարման վարչություն է դիմել     Հայաստանի Ֆուտբոլի ֆեդերացիայի նախագահը՝ ՀՀ Արմավիրի մարզի Էջմիածին քաղաքի վարչական սահմաններում նախկին Զվարթնոց ԳԿՏ տարածքում գտնվող 5.5601 հա մակերեսով հողամասը  ֆեդերացիային նվիրաբերելու խնդրանքով՝ միաժամանակ պարտավորվելով  հինգ տարվա ընթացքում ֆուտբոլի ակադեմիայի կառուցման նպատակով իրականացնել երեք  հարյուր միլիոն ՀՀ դրամի ներդրում:
    Ներկայացված նախագծով առաջարկվում է ընդունել Հայաստանի Հանրապետության Արմավիրի մարզի, Էջմիածին քաղաքի Մարգարա խճուղի թիվ 12 հասցեում գտնվող՝ համայնքային սեփականություն հանդիսացող 5.5601 հա մակերեսով հողամասի նվիրատվությունը Հայաստանի Հանրապետությանը և նվիրաբերել <<Հայաստանի ֆուտբոլի ֆեդերացիա>> իրավաբանական անձանց միությանը՝  ֆուտբոլի ակադեմիա կառուցելու նպատակով:





ՏԵՂԵԿԱՆՔ

ԳՈՒՅՔԻ  ՆՎԻՐԱՏՎՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ 
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

<<Գույքի նվիրատվությունն ընդունելու և գույք նվիրաբերելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

                                                       
                                                          ՏԵՂԵԿԱՆՔ

ԳՈՒՅՔԻ  ՆՎԻՐԱՏՎՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ 
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

      <<Գույքի նվիրատվությունն ընդունելու և գույք նվիրաբերելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:


   ՏԵՂԵԿԱՆՔ
ԳՈՒՅՔԻ  ՆՎԻՐԱՏՎՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
         <<Իրավական ակտերի մասին>> ՀՀ օրենքը,
        ՀՀ քաղաքացիական օրենսգիրքը,
    ՀՀ հողային օրենսգիրքը


ԳՈՒՅՔԻ  ՆՎԻՐԱՏՎՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,
գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխոություն ները

	1
	2
	3
	4

	ՀՀ ֆինանսների նախարարություն  12.01.2016թ.             N01.1/83-5/189-16
	Նախագծի 2-րդ կետով նախատեսվում է Էջմիածնի քաղաքային համայնքի ղեկավարի հետ կնքել Նախագծի 1-ին կետում նշված գույքի նվիրատվության պայմանագիր՝ պայմանագրից բխող գույքային իրավունքների գրանցման հետ կապված ծախսերն իրականացնելով <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկի միջոցների հաշվին: Այս առումով առաջարկվել է վերը նշված ծախսերն իրականացնել <<Հայաստանի ֆուտբոլի ֆեդերացիա>> իրավաբանական անձանց միության միջոցների հաշվին:

	Քննարկվել է 
	Նախագծի 2-րդ կետը մասամբ խմբագրվել է

	ՀՀ կառավարությանն առընթեր անշարժ գույքի կադաստրի պետական կոմիտե            12.01.2016թ.             NՄՍ/39-16
	                                Առաջարկություններ և դիտողություններ չունի

	Հայաստանի ֆուտբոլի ֆեդերացիա                     14.01.2016թ.               NՖ/1 002
	                                 Առաջարկություններ և դիտողություններ չունի

	Էջմիածնի քաղաքապետարան 29.12.2015թ.                    N1367
	                            Առաջարկություններ և դիտողություններ չունի

	ՀՀ արդարադատության նախարարություն 26.01.2016թ. 
N 04/14/690-16
	                               Առաջարկություններ և դիտողություններ չունի



